Dechrau cerdd o gyngor i ferched ieuainc ar Belle Isle March.

1.

Blode’r gwinwydd aea’ a gwanwyn sy ’nghwmni’r llencyn llaith,
A chydymyrru a chadw morwyn trwy’r flwyddyn, dwymyn daith,

O! cedwch nythod eich clomennod rhag gormod syndod sias

Neu ’nelu o ffowler at eich mater o dincer, beger bas;

Gwell ichwi fod yn gall na gweitio ar hwn a’r llall,

Mae llawer ffylyn yn y flwyddyn eill saethu ’deryn dall;

Gwell ichwi beidio ( gwerthu a choelio na gwrando rhuo rog,

Treiwch, meinwen, gadw eich clomen o dan eich claerwen glog;

Mae llawer un pe c(i yn leicio profi’r prae,

Mae rhai lodesi a wnaeth gwrteisi, mae’r rheini yn gweiddi “Gwae”;

Na ’dewch i gnefyn gael ei ofyn, anffortun ydyw’r ffair,

Y fo fydd bella’ oddi wrth gyfyngdra, fe’ch gwawdia yn gynta’ gair.

2.

Am hyn, fun gryno, deliwch ato rhag iddo wingio’n wall,

Rhaid cadw ’goriad drws y farchnad mewn bwriad yn ddi-ball;

Nid oes ’r un porthor ar eich trysor ond trwy eich onor chwi,

Os ewch i ymddiried i rai cnafied eich llyged aiff yn lli’;

Rhai yn ifanc yn eu nerth, os c(n nhw bwnio’r berth,

Y rheini a redan’ pen ddelo’r adar a’r cywion cynnar certh,

A chwithe’n gweiddi, “O! dowch i dalu. Chwi gawsoch brynu’r brig”,

Ni chewch chwi, gwenfron, ond eich cywion gan ddynion dylion dig;

Y dyrnwr, clymwr clyd, ad ichwi drin y byd, 

Cewch falu a silio heb weled mo’no, cewch siglo’n gryno’r crud; 

Natur gynnes sy yn eich lloches, mae hyn yng ngwres pob gradd,

A llawer costog natur serchog sy’n llidiog iawn i’w lladd.

3.

Oni chedwch chwi eich difyrrwch fe ffaeliwch yn y ffair,

Mae rhai fu’n misio dal eu dwylo yn crio wrth gofio’r gair;

Os daw rhyw loliwr at liw’r lili a phobi a chorddi i chwi,

Ni cheir mo’no i gweirio’r ’menyn, ceir enllyn ffraethwyn ffri,
Ond dwedyd yn ddi-ball fod llawer Cymro call

Yn corddi’n galed yn ’r un faddeued, a lliwied hwn a’r llall;

Rhodio ffeirie a thrin merchede a chwithe a’ch bronne yn brudd

Yn dechre cofio’r awr aeth heibio aeth dano nos a dydd;

Ymgedwch chwi eich hun os daw rhyw daerddrwg ddyn

A gwnewch weddïo am rym i ymrwymo cyn ffaelio a llwydo eich llun;

Os bydd o ’n leicio corddi a godro ewch dano’r nos ar dwyn,

Ni bydd trwy’r ynys air anweddus i’r feinir foddus fwyn.

Dechre Cerdd o Gynor i ferche Ifenc ar belile March.

1.

Blode r Gwinwydd Eua a gwanwyn Su n nghwmni r Llengcyn Laith

A chyd ymyru a chadw morwyn trwy r flwyddyn dwymyn daith

O cedwch Nythod ych clymenod rhag gormod Syndod Sias

Neu nelu o fowler at ych matter o dingcer beger bas

Gwell ichi fod yn gall, a gweitio ar hwn ar llall

Mae llawer fylyn, yn y flwyddyn, Eill Seuthu, derun dall

Gwell i ch chwi beidio, a gwerthu a choilio, na gwrando ruo rog

Treiwch meinwen, gadw ych Clomen, o dan ych clyrwen glog

Mae Llawer yn bu ceu, yn Leicio profi r prau,

Mau Rhai Lodesi, y wnaeth gwrteisi, mae rheini n gweiddi gwau

Na dewch i gnefun, gael i Ofyn, anfortun ydi wr fair

Y fo fydd bella, oddiwrth gyfungdra, fe ach gwawdia, n gynta gair

2.

Am hyn fyn gryno deliwch atto rhag iddo wingio r wall

Rhaid Cadw goriad drws y farchnad mewn bwriad yn ddi ball

Ni dous ryn porthor, ar ych trysor ond trwy ych onor chwi

Os Ewch i ymddiried, Irai Cnafied, ych Lygeid Eiff yn Lli

Rhai yn Ifenc yn i Nerth os ca nhw bwnio r berth

y Rheini y rhedan, pen ddelo r adarn, ar cowion cynar certh

A Chwithe n gweiddi o dowch i dalu chwi gowsoch brynu r brig

Ni chewch chwi gwenfron ond ych Cowion gan ddynion dylion dig

y dyrnwr clymwr clyd ad ich chwi drin y byd, cewch falu a Silio

heb weled mono Cewch Siglo n gryno r cryd, Natyr gynes Syn ych

Lloches mau hyn yn gwres pob gradd, a Llawer costog

Natyr Serchog Su n llidiog Iawn iw Lladd

3.

oni chedwch, i ych dyfyrwch, fo feiliwch yn y fair

mae rhai fy n misio, dal i dwylo yn crio wrth gofio r gair

Os daw rhiw loliwr at liw r Lili, a phobi a chorddi i chwi

Ni cheir mono, i gweirior menun, ceir Enllyn fredhwyn fri

Ond dweudyd yn ddi ball fod Llawer cymro call, yn corddi n galed

yn run feddeieed a Lleiwied hwn ar llall,

Rhodio feirie a thrin merchede a chwithe ach brone yn brydd

yn dechre Cofio r awr aeth heibio aeth dano nos a dydd

ymgedwch i ych hyn, os daw rhiw dayrddrwg ddyn

a gnewch weddio am rym i ymrwmo, cin feilio a llwydo ych llyn

os bydd on leicio corddi a godro Ewch dano r Nos ar dwyn

ni bydd trwy r ynus air anweddys, ir feinir foddys fwyn

